
Abstract. Introduction. This article examines the ethnohistorical aspects of the justification of 
Kazakhstan as the cradle of the Turkic peoples based on physical anthropology data. Goal and 
tasks. Ethnohistorically substantiate the thesis about the assignment of Kazakhstan to the Kara 
Shanyrak of the Turkic peoples. To do this, the authors used data from the physical 
anthropology of modern Kazakhs and their ancestors, obtained by them over the past decades. 
Materials and methods. The complex anthropological materials of the Kazakh people and the 
paleoanthropological materials of their ancestors obtained by the authors were compared with 
each other and in dynamics. The main research methods are anthropological, as well as 
comparative analysis using a population approach. Results. The results of the analysis and 
comparison of anthropological and paleoanthropological data were used as the basis for the 
proposed graphical diagram reflecting the dynamics of the ethno- and racial genesis of 
modern Kazakhs and their physical ancestors. Sculptural anthropological reconstructions of 
the inhabitants of Kazakhstan from different historical periods were also used. At the same 
time, based on the study of the 50-century ethnic history of the Kazakh people, the authors 
present a draft of the new state Emblem of Kazakhstan with a description of the symbols. 
Conclusion. Due to the fact that the racegenesis and ethnogenesis of the Kazakh people took 
place over five thousand years, the attribution of Kazakhstan to the Kara Shanyrak of the 
Turkic peoples is completely scientifically justified. 

Аңдатпа. Кіріспе. Бұл мақалада физикалық антропологиялық деректер негізінде 
Қазақстанның түркі халықтарының бесігі ретінде негізделуінің этнотарихи аспектілері 
қарастырылады. Мақсаты мен міндеттері. Қазақстанды түркі халықтарының Қара 
шаңырағына жатқызу туралы тезисті этнотарихи негіздеу. Материалдар мен әдістер. 
Ол үшін авторлар қазіргі қазақтар мен олардың ата-бабаларының соңғы 
онжылдықтарда алған физикалық антропологиясының деректерін пайдаланды. 
Авторлар алған қазақ халқының кешенді антропологиялық материалдары мен олардың 
ата-бабаларының палеоантропологиялық материалдарын бір-бірімен және өзара 
динамикасында салыстырды. Негізгі зерттеу әдістері антропологиялық, сонымен қатар 
популяциялық тәсілді қолдану арқылы салыстырмалы талдау болып саналады. 
Нәтижелер. Антропологиялық және палеоантропологиялық деректерді талдау және 
салыстыру нәтижелері қазіргі қазақтар мен олардың физикалық ата - бабаларының 
этно-және нәсілшілдік динамикасын көрсететін біздің ұсынған графикалық схеманың 
негізіне салынды. Әртүрлі тарихи кезеңдегі Қазақстан тұрғындарының мүсіндік 
антропологиялық реконструкциялары да пайдаланылды. Сонымен қатар, авторлар 
қазақ халқының 50-ғасырлық этникалық тарихын зерттеу негізінде рәміздерге 
сипаттама берген Қазақстанның жаңа мемлекеттік Елтаңбасының жобасын ұсынады. 
Қорытынды. Қазақ халқының расогенезі мен этногенезіне бес мың жылдан астам 
уақыт өткендіктен, Қазақстанды түркі халықтарының Қара шаңырағына жатқызу толық 
ғылыми орынды. 
Түйін сөздер: Антропология, этникалық тарих, қазақ халқы, түркі халықтары, 
Қара шаңырақ, Қазақстанның мемлекеттік Елтаңбасы 

50-ВЕКОВОЙ ЭТНИЧЕСКОЙ ИСТОРИИ КАЗАХСКОГО НАРОДА

Аннотация. Введение. В данной статье рассматриваются этноисторические аспекты 
обоснования Казахстана как колыбели тюркских народов на основе данных физической 
антропологии. Цель и задачи. Этноисторически обосновать тезис об отнесении 
Казахстана к Кара шаныраку тюркских народов. Материалы и методы. Для этого 
авторы использовали данные физической антропологии современных казахов и их 
предков, полученные ими за последние десятилетия. Полученные авторами 
комплексные антропологические материалы казахского народа и 
палеоантропологические материалы их предков были сопоставлены между собой и в 
динамике. Основные методы исследования – антропологические, а также 
сопоставительный анализ с использованием популяционного подхода. 
Результаты. Результаты анализа и сопоставления антропологических и 
палеоантропологических данных положены в основу предложенной графической 
схемы, отражающей динамику этно- и расогенеза современных казахов и их 
физических предков. Были также использованы скульптурные антропологические 
реконструкции насельников Казахстана разных исторических периодов. Вместе с тем 
на основе изучения 50-вековой этнической истории казахского народа авторами 
приводится проект нового Государственного Герба Казахстана с описанием условных 
обозначений и символики. Заключение. Поскольку расогенез и этногенез казахского 
народа происходил на протяжении пяти тысяч лет, отнесение Казахстана к Кара 
шаныраку тюркских народов вполне научно обосновано. 
Ключевые слова: Антропология, этническая история, казахи, тюркские народы, 
Кара шанырак, Государственный Герб Казахстана 
Для цитирования: Исмагулов О., Исмагулова А.И. Казахстан – Кара шанырак 
тюркских народов на основе 50-вековой этнической истории казахского народа //         

Кіріспе. Соңғы кезде баспа бетінде және теледидарда Қара шаңырақ, түркі 
бірлестік, қауымы туралы әңгіме жиі айтылады. Осыған орай бізде өз пікірімізді ресми 
айтқанды жөн көріп отырмыз. 

Бұл арада әңгіме басын танымалы Абайдан бастағанды жөн көріп отырмыз. Ол 
XIX ғасырдың басында айтқан болатын: «Қазақтардың моңғолдардан шыққаны ұят 
емес, қазақ халқының шығу тегі туралы ешбір ғылым саласында жоғы ұят» деп 
(Абай Құнанбайұлы, 1977: 103). Өте орынды айтылған сөз. Өйткені Абай дұрыс айыра 
білген әшейін дәлелсіз аңыздарға, жазбаларға сүйеніп субъективтік жолмен айтқаннан 
көрі алдымен зерттеу әдісімен анықтағанды дұрыс деп оны ажырата білген. Сондықтан 
біздер Абайдың айтқан ғылыми жолына орай алғашқы рет физикалық антропологиялық 
әдістермен қазақ халқын зерттеуді жөн көрдік. Ол үшін алдымен Қазақстанның көне 
дәуірінің тұрғындарының палеоантропологиялық ерекшеліктерін анықтаудан бастадық. 
Сонымен қатар бүгінгі қазақтардың антропологиялық ерекшеліктерін де қосып 
зерттеулерді орынды санадық. 

Материалдар мен әдістер. Алдымен бүгінгі қазақтардың физикалық 
антропологиялық көп салалы әдістермен Алтайдан бастап Маңғыстауға дейін олардың 
популяциялық бірегейліктерін анықтауды жөн көрдік. Ол үшін физикалық 
антропологияның алты бірдей салаларынан, яғни соматология, одонтология, 
дерматоглифика, серология, краниология мен дәм сезімдерін бір уақытта, бір топта 
және бір жерде анықтауға ұмтылдық. Мұндай кешенді ізденістерді Қазақстан бойынша 
алғаш рет біздер жүргіздік. Соның арқасында бірнеше монографиялық еңбектер 
жарияланды. Солардың арасында «Этническая антропология 
Казахстана» (Исмагулов, 1982), «Этническая геногеография 
Казахстана» (Исмагулов, 1977), «Этническая одонтология Казахстана» (Исмагулов, 
Сихымбаева, 1989), «Этническая дерматоглифика казахского народа» (Исмагулов 
и др., 2008), «Қазақ халқының антропологиялық тарихы» (Смағұлов, 2011), 
«Происхождение казахского народа» (Исмагулов, Исмагулова, 2017) және т.б. 

Сонымен қатар Қазақстан жерінен энеолит дәуірінен бастап бүгінгі қазақтарға 
шейін бес мың жылды қамтып жиналған палеоантропологиялық материалдарды қосуға 
болады. Зерттелген материалдың арқасында Қазақстан жеріндегі көне адамдар 
өздерінің этно-тарихын, мәдениетін қаншалық тұрақты ел болғанын нақтылы 
айғақтайды. Барлық зерттелген физикалық антропологиялық материалдарға қарағанда 
мұндай ғылыми кешенді зерттеулер Қазақстан жерінде алғашқы рет іске асырылып 
отыр. 

Жарияланған материалдар туралы айтатын болсақ қазақ халқы түркі 
халықтарының Қара шаңырақ иесі болары хақ. Қара шаңыраққа иелік жасау үшін, 
біздіңше, бірнеше шарттары болуы қажет. Соның бір шарты – тұрғын ұлттың өзіндік 
Орталық Азия аймағында мекен еткен байырғы ата-бабаларынан бері ұзақ уақыт 
үзіліссіз ұрпақ жалғастығы болу керек. Екіншіден, иелік жасайтын тұрғынның 
этнолингвистикалық тарихы мыңдаған жылдар бойы түркі тілінің негізінде болуы жөн. 
Содан кейін, бүгінгі таңда Орталық Азияның аймағында бұл күнде өзіндік дара, 
егеменді, танымал мемлекеті болуы қажет. 

Енді алдымен физикалық антропологияның зерттеу әдістемелері туралы 
айтқанды жөн көреміз. 

Физикалық антропологияның ғылыми саласы айтарлықтай күрделі және 
өзіндік айрықша бағыттары мен кешенді материалдар жинайтын нысандары да бар. 
Себебі адам организмі өте күрделі биоәлеуметтік жүйе болып саналады. Сондықтан 
мамандар 



E-ISSN 2788-9718   Отан тарихы 2024. № 27 (2) 

 
288 

оны бөлшектеп және түрлі салаларға бөліп зерттеуге мәжбүр. Бүгінгі таңда адам 
тұлғасын зерттеу нысанының шеңбері өте кең: молекулярлы және биохимиялық 
деңгейінен бастап конституциялық құрылымына дейін қамтиды. 

Ұсынылып отырған еңбектің талабына орай біз антропология ғылымының тек 
қалыптасқан негізгі классикалық салаларының зерттеу нысанына ғана назар 
аудармақпыз. Физикалық антропологияның зерттеу барысына негізгі нысан етіп 
алынатын және тиісті ақпарат бойынша іске асырылатын зерттеу ретінде 
соматологиялық зерттеуді айтуға болады. Мұнда негізгі нысан ретінде тек тірі 
адамдардың ғана дене құрылысы, дене пропорциясы, салмағы, антропометриясы мен 
антропоскопиясы, т.б. сыртқы ерекшеліктері зерттеледі. Сонымен қатар алақан мен 
саусақ тері бедерлері де арнайы зерттеледі. Қан жүйелері мен генетикалық 
құрылымдар, тіс морфологиясының ерекшеліктері де қажетті зерттеу нысандарының 
қатарына жатады. Бас және қаңқа сүйектерінің, әсіресе краниологиялық зерттеу 
нысанының алатын орны айрықша. Тарихи тұрғыдан антропологиялық іздену 
барысында кейбір қоғамдық ғылымдар саласына да назар аударылады. Соның қатарына 
қазақ халқының субэтникалық құрылымы, аумағы, демографиялық анықтамалары т.б. 
ерекшеліктері зерттеу нысаны ретінде физикалық антропология саласындағы 
ізденістерде жиі қолданылады. 

Аталмыш нысандар ішінде қазақтарды антропологиялық зерттеу барысында өте 
қажет деп саналатын бағыттың бірі демографиялық анықтамалар болғандықтан, 
нақтылы зерттелген топтардың тарихи қалыптасу, тұрақты мекенжайынан, яғни әрбір 
ауылдан олардың бір жылдағы жыныс, жас, туу, өлім көрсеткіштері туралы 
анықтамалары жиналды. Бұл анықтамалар арнайы жасалған бланкіге толтырылып 
отырды. Біздер кешенді антропологиялық зерттеу жүргізген кезде Қазақстанда 
қазақтардың жалпы саны 6 миллионнан асқан болатын. 

Жалпы айтқанда, қазақ халқының физикалық антропологиясының нысаны, 
бағдарламасы және ақпараты қанағаттанарлық деңгейде іске асырылды деп айта 
аламыз. Қазақ халқының физикалық антропологиясына байланысты соңғы 40 жыл 
жиналған материалда әдістеме тұрғысынан және оларды салыстырмалап пайдалануда 
ешқандай қайшылық болмайды деген пікірдеміз. Өйткені бұл мақаланың авторлар 
кезінде Мәскеудің әлемге танымал антропология мектебінен өткен және олармен күні 
бүгінге дейін байланысын үзбей келе жатқан мамандар болып саналады. Сонымен 
қатар бұл авторлар ұзақ жылдар бойы алыстағы ауылдарда тарихи қоныстарын 
өзгертпеген тұрақты мекендеген қазақтарды арнайы зерттеу үшін жыл сайын 
экспедициялар ұйымдастырып, кешенді антропологиялық зерттеулерін сол жерде және 
сол субэтникалық топтардың арасында жүргізген тәжірибелі бірегей мамандар 
қатарына жатады. 

Бұл күнде генетикалық тұрғыдан алып қарағанда, тек ауылдық тұрғындарын ғана 
зерттеу нысаны ең тиімді жол болып саналады. Себебі тек тарихи қалыптасқан 
ауылдық популяция ғана тарихи генеқордың ерекшеліктерін нақты сақтайтын қауым 
болып есептеледі. 

Қазақ популяциясын зерттеу нысанының ерекшелігі сонда, оның субэтникалық 
құрылымы тарихи-этнографиялық тұрғыдан алынып, кешенді түрде сипаттамалар 
берілді. Мұндай арнайы зерттеу тұңғыш рет іске асырылып отыр. 

Бұған халық жадында сақталып қалған үш жүздің негізгі руларының ұрпақтары 
арнайы нысан болып алынды. Өкінішке қарай, кеңес үкіметінің антропологияға деген 
жағымсыз әрекеттерінің кесірінен көптеген ру өкілдері толық қамтылмай қалды. 
Дегенмен де XX ғ. екінші жартысында алғаш рет қазақтар арасындағы субэтникалық 
топтардың өзара этноантропологиялық қарым-қатынастарын анықтауға мүмкіндік 
жасауға ұмтылдық. 

Жалпы қазақ популяциясын зерттеу нысаны айтарлықтай дұрыс бағытта 
анықталып алынған, бұл - кешенді ғылыми ізденістің жемісі деп санаймыз. Сонымен 
бұл жиналған материалдардың ғылыми маңызы сонда, олар қазақ халқының мәңгілік 
тіршілігінде ескерусіз қалмайтын морфофизиялогиялық артефактілер болмақ. 

Бұл күнде антропологияда адамның дене құрылысы мен оның физиологиялық 
және биохимиялық ерекшеліктерін зерттеудің, әсіресе халықты раса тұрғысынан 
зерттеудің, өзіндік бірнеше ғылыми әдістемелері қалыптасқан. Соның ішінде ғылыми 
айналымда көп таралған әдістемелердің бірі – популяциялық зерттеу. 

Бүгінгі таңда физикалық антропологияның қай саласында болмасын зерттеу 
тәсілдерінің негізгі әдістемесі популяциялық деңгейде жүргізіледі, яғни адамдарды 
топтау (группа) арқылы тиісті морфофизиологиялық сипаттамалар беру бойынша іске 
асырылады. Аталмыш термин алғаш рет XX ғасырдың басында биоәлеуметтану 
саласында ғылыми айналымға енгізілген болатын. Қазір бұл терминнің көптеген 
анықтамалары бар. Жалпы мұның адамдар тобына байланысты негізгі мәні адам 
қауымдастығының ғасырлар бойы өзара араласуының ықпалымен биоәлеуметтік 
тұрғыдан топталған түрі дегенді білдіреді. Мұндай топтардың ішіндегі адамдардың 
өзара неке құру шарты айтарлықтай жиі болады. Соның арқасында бұл адамдар 
тобының арасында туыстық қасиеттер белгісі ұлғая түседі. Ал оның сырт аймағындағы 
адамдардың туыстық некелесу деңгейі төмен болып келеді. Осындай ішкі және сыртқы 
топтардың бір-бірінен туыстық жағынан оқшаулануы – генетикалық тоғысудың әсері 
арқылы қалыптасады. Осылайша әрбір топты құрайтын жеке адамдардың 
(индивидуумдардың) өзара айтарлықтай туыстық байланыстарының барлығы және 
олардың өзіндік генеқоры мен сыртқы пішіні (фенотип) ортақ белгілері жағынан басқа 
топтардан (популяциялардан) оқшауланып тұрады. Сөйтіп популяциялық әдістеме 
бойынша қауымдық раса типінің қалыптасу жолындағы барлық ерекшеліктерінің жан-
жақты ескерілуі арқылы популяциялардың (топтардың) генетикалық деңгейдегі                                  
бір-бірінен айырмашылығы айқындалады. Физикалық антропология саласында расаға 
байланысты анықтамаларды тек популяциялық әдістеме бойынша ғана сипаттау жолы 
1964 жылы Мәскеуде және 1966 жылы Парижде ЮНЕСКО-ның арнайы шешімімен 
қабылданған болатын. Сонымен қатар Еуропа мен Америка антропологтерінің расаға 
байланысты арнайы мәлімдемелері де бар. 

Бұл популяциялық әдістемеден басқа антропологиялық зерттеуде типологиялық 
әдістеме бойынша да ізденістер жүргізіліп келгені мәлім. Аталмыш әдістеменің ең 
басты кемшілігі әрбір дара адамға сипаттамалар бергенде оның бойындағы 
биологиялық ауытқулық көрсеткіштері топ бойынша алынған көрсеткіштерден гөрі 
біріншісінің өлшем сандарының көлемі көбінесе артық және ауытқулық деңгейі алшақ 
болып келеді. Бұл жолмен зерттеу барысында негіз етіп алынатын себебі – әрбір жеке 
адамдағы расалық ерекшеліктердің көрінісін алдын ала анықтау арқылы ол адамның 
бірден белгілі бір расалық типке жатқызылатынында. Мұндай әдістеменің бұрыс және 
қате жері барлық расалық анықтамалар кешенді түрде нәсіл қуалайды және оған бір 
ғана фактор әсер етеді деген көзқарасты алға тартатындығында. Негізінде, бұл 
әдістеменің жағымсыз жағы расалық ерекшеліктердің қалыптасуына табиғи ортаның 
әсерін жоққа шығарумен қатар, дәуірлік (эволюциялық) өзгерістермен де 
санаспайтындығында жатыр. Бұл әдістеме XIX–XX ғасырларда көбінесе                                   
Батыс Еуропаның кейбір елдерінде кеңінен таралды. 

Қазақ халқын тарихи антропологиялық тұрғыда зерттеу тек популяциялық 
деңгейде ғана жүргізілді. Бірақ антропогенезге және одан кейін заманға орай, яғни көне 
заманға байланысты, зерттеулер барысында табылған қазбадан алынған адам 
сүйектерінің саны өте аз болғандықтан, оларға мамандар амалсыздан типологиялық 
деңгейде ғана анықтамалар беруге мәжбүр болады. 

Антропологияның әр саласындағы зерттеу нысандарының ерекшеліктеріне орай 
қолданылатын, жоғарыда айтылған әдістемелерден басқа, өзіндік әдістемелері де 
болады. Мәселен, дене құрылысының, бас сүйектің, қаңқа сүйектердің,                                         
тіс морфологиясының, алақан мен саусақ тері бедерлерінің, қан жүйелерінің, 
биохимиялық, т.б. зерттеу әдістемелерінің көптеген түрлері белгілі. Жалпы әр ғылым 
саласындағы әдістемелердің негізгі талабы деректердің құндылық мағынасын барынша 
жан-жақты әрі терең пайдалану болып табылады. 

Сөйтіп, әр түрлі ғылыми салалардағы әдістемелерді кешенді пайдалану арқылы 
физикалық антропологияның күрделі мәселелерді дәлелді түрде шешуге мүмкіндіктері 
бар. Алайда, кейбір жағдайда антропологиялық әдістеме арқылы алынған болжам 
ретіндегі қорытындыларды қоғамдық ғылым өкілдерінің нақты қол жеткен ғылыми 
нәтиже деп қабылдайтындары да бар. Бұл жағынан алғанда да, әр пәннің әдістемесі мен 
болжамдары оның ғылыми ерекшеліктеріне қарай ескеріліп қабылдануы қажет. 

Бұған қоса авторлар антропологтердің бірнеше халықаралық экспедицияларына 
да (Индия, Моңғолия, Италия, т.б.) қатысқаны аян. Бұл күнде қазақ антропология 
ғылымының өкілдері Италияның Болон университетінің мамандарымен Қазақстан 
бойынша 20 жыл бойы қол үзбей халықаралық деңгейде кешенді зерттеулер жүргізіп 
келеді. Сондықтан біздің қазақ антропология ғылымының салаларында қолданатын 
әдістемелері мен ақпаратымыз және зерттеу жүйелерінің үлгісі әлем 
номенклатурасының биологиялық стандарттық деңгейімен толық сәйкестікте екендігі 
ешбір күмән туғызбайды. 

Қазақ Елінің жерінде жиналған физикалық антропология саласындағы кешенді 
материалдарды дәл осы сияқты әлем халықтарының материалдарымен тікелей 
салыстырса, біздің қолданған әдістемелеріміз айтарлықтай қайшылықтар тудырмауы 
тиіс. Сонымен қатар бірыңғай этникалық топ арасында, бір кезеңде бірегей мамандар 
жинаған кешенді антропологиялық материалдар бойынша пәнаралық түйістерді 
анықтауда да бұл зерттеу әдістемелерінің ғылыми маңызы зор. Жалпы бұл жинақталған 
кешенді антропологиялық материалдар қазақтар үшін XX ғасырдың екінші 
жартысындағы морфофизиологиялық нақты анықтамалар болып саналумен қатар, 
оларды келешек дәуірлердегі үдерістерге орай ұрпақтардың өзгеру ерекшеліктерімен 
салыстыру барысында құн жетпейтін ғылыми эталон болып қала бермек. Былайша 
айтқанда, келешек қазақ ұрпақтарын зерттеуде әрқашан хронологиялық база,                         
бастау-тірек рөлін атқаратынына әбден сенімдіміз. 

Әдістанулық аспектіге сүйеніп айтатын болсақ негізінде, тарихи бағытқа 
бейімделгендіктен, байырғы Қазақ атамекенінде мыңдаған жылдар бойы орын алған 
этноантропологиялық байланыстардың антропологиялық сипаттамалардың 
ерекшеліктері бойынша дұрыс әдістанулық (методологиялық) жолмен шешілуін 
орынды деп қараймыз. Өйткені антропологиялық зерттеудің негізгі талабы расогенез 
бен этногенездің ерекшеліктеріне орай алға қойылған мәселелердің ауқымына 
байланысты. Бұл пән өз зерттеулерін көптеген қоғамдық ғылым салаларымен, әсіресе 
археология, этнография, жазба тарих, лингвистикамен тығыз байланыста жүргізеді. 
Мұндай кезде қосымша пайдаланған қоғамдық пәндердің тиісті заңдылықтарын еш 
уақытта антропологиялық анықтамалармен алмастыруға болмайды және ол пәндердің 
нәтижелері антропологияның орнына да жүре алмайды. Бұл – методологиялық 
тұжырымдаманы дұрыс және орынды қолданатын ғылыми пайым. Ал бұл жайды 
керісінше алып қарастыра алмаймыз, яғни антропологияның негізгі биоәлеуметтік 
заңдылығын бұзатын болсақ, онда «қоғамдық антропология» деген теріс ғылыми ұғым 
қалыптасады. Сонымен қатар этникалық пен антропологиялық үдерістердің 
арасындағы этногенездік пен расогенездік динамикаларды да таза жоққа шығара 
алмаймыз. Сол сияқты бұл екі түрлі мәселенің арасында әрқашан тікелей байланыс 

болады деп те айтуға болмайды. Жалпы биоәлеуметтік заңдылықты өзгертпей және 
оған сүйене отырып, қоғамдық ғылымдар саласындағы заңдылықтармен салыстыру 
арқылы олардың өзара тек сәйкестігін және этноантропологиялық үдерістердің 
бағыттары бір-бірімен қабаттас болғандығын анықтаумен ғана шектелу қажет. Тіпті, 
кейбір жағдайда антропология пәнінің салалары арасындағы өзіндік заңдылықты да 
ескеруге тура келеді. Мәселен, антропологиялық жүйелеуде барлық әлемдегі 
адамдарды негізінде үш расаға (еуропеоид, негроид, моңғолоидқа) бөледі.                                  
Ал одонтологиялық (тіс морфологиясы бойынша) жүйелеуде бүгінгі заман адамдарын 
тек екі топқа ғана ажыратады. Олар: «батыстық» пен «шығыстық» және аралас 
одонтологиялық типтер. Мұнда «батыстық» топқа – еуропеоид пен негроидтар, ал 
«шығыстық» топқа – моңғолоидтар жатады. 

Сөйтіп, антропологиялық зерттеулер оның әдістанулық аспектісіне нақты сүйеніп 
тиісті мәселелерді объективтік жолмен шешуге ұмтылады. Сонда ғана биоәлеуметтік 
және қоғамдық ғылымдардың заңдылықтары өздерінің табиғи ерекшеліктерін бұзбай 
динамикалық үдерістердің шынайы мәнін нақты аша алады. Тек осы сияқты 
методологиялық тұрғыдан алып қарағанда ғана «раса», «халық», «мәдениет», 
«этникалық қауым», «тіл», т.б. атаулар өздерінің биоәлеуметтік пен қоғамдық 
қауымдастықтар ерекшеліктеріне тиісті ғылыми категориялық анықтамаларға 
сүйенулері қажет. Мәселен, расалық топ, не болмаса тип – адам организміндегі нәсіл 
қорының заңдылық ерекшеліктеріне орай қалыптасқан биологиялық санат (категория). 
Ал этникалық топ, мәдениет, тіл жүйелері болса тек тарихи-әлеуметтік үдерістерге 
байланысты қалыптасқан қоғамдық қауым категориясы болып саналады. Шындығына 
келгенде, расалық анықтамалар, антропологиялық типтер қоғамның дамуына, 
мәдениеттің өсіп-өрбуіне тікелей әсер ете алмайды. Сол сияқты қоғамның даму 
жолдары мен өркениеттің көтерілуі де адам расасына айтарлықтай әсерін тигізе 
алмайды. Сондықтан бұл екі түрлі санатқа байланысты заңдылықтарды бір-бірімен 
алмастыруға болмайды. Бұл мәселе туралы антропология ғылымында арнайы жазылған 
әдебиеттер де аз емес. 

Талқылау және нәтижелер. Жоғарыда айтылған шарттардың талаптарына сай 
түркі халықтарының Қара шаңырағына иелік жасау бұл күнде реті қазақ халқына ғана 
лайықты орын болар деген пікірдеміз. Бұл жайдың толық дәлелін төмендегі қазақ 
халқының төрт мың жылдық тарихынан (ж.с.д. XX ғ.-ж.с. XX ғ.) айқын көре аламыз. 
Және мұншама ұзақ тарих мерзімдері жоғарыдағы шарттарға толық жауап бере алды. 

Бүгінгі жеріміздегі археологиялық ізденістерге қарағанда, байырғы Қазақ 
атамекенін алғаш қоныстанған адам өмірі палеолит заманынан, яғни тас дәуірінен, 
бастау алғаны айқын болып отыр. Жалпы байырғы Қазақ атамекен жерінен табылған 
тас құралдардың формасы және оларды технологиялық жасау әдістері сол заманның 
Еуразия мен Африкадағы дайындау әдістерімен өзара бірдей болғаны күдік 
тудырмайды. Мұндай тас құралдардың өзара ұқсастықтары байырғы Қазақ атамекен 
тұрғындарымен аталмыш өңірлердегі адамдардың тұрмыс-тіршілігі бір мерзімде 
болғандығын айғақтайды. 

Бұл арада бір ескерте кететін жайт сол, байырғы Қазақ атамекен тұрғындарының 
бір ерекшелігі олардың өмір тіршілігінің, қоғамы тас дәуірден бастау алып, одан кейін 
жез, қола, ежелгі темір, антикалық және түркі қағанаты арқылы үзіліссіз даму 
сатыларынан өткендігі аян болып отыр. Ең бастысы, байырғы Қазақ атамекеніндегі 
тұрғындардың ұрпақтар жалғастығығы 4-5 мың жыл бойы үзілмеген. 

Бұл жайдың нақтылығын Қазақстанның палеоантропология материалдарынан, 
яғни көне заман адам сүйектерінен, еркін байқауға болады. Сондықтан байырғы Қазақ 
атамекен тұрғындарының алғашқы антропологиялық анықтамасын неолит пен энеолит 
дәуірінен (5-7 мың жыл бұрын) бастауға болар еді. Бірақ бұл дәуірге байланысты 

жергілікті тұрғындардан қалған адам сүйектері өте аз. Дей тұрсақ та, олардан алынған 
негізгі краниологиялық көрсеткіштерге және дәуірлес көрші елдерден табылған 
сүйектерге қарағанда, ол кездегі Қазақстан тұрғындарына тек көне еуропеоидтық 
ерекшеліктер ғана тән екені белгілі болып отыр (Исмагулов, 1970). 

Осы жайларға орай, байырғы Қазақ атамекеніне байланысты тұрғындардың 
антропологиялық сипаттамаларының қола дәуірінен, яғни ж.с.д. XX-XI ғасырлардан 
басталғаны орынды болып саналады. Өйткені аталмыш өңірде тұрақты қалыптасқан 
жергілікті тұрғындардың бұл дәуірдегі көптеген этномәдени ескерткіші сақталып 
қалған. 

Қазақстан бойынша қола дәуірін краниологиялық (адам бас сүйектерін) 
зерттеулердің нәтижелеріне қарағанда, ол кездегі жергілікті тұрғындар екі жыныс 
бойынша анықталған аталмыш дәуірдің тұрғындарының морфологиялық құрылымдары 
толығымен көне еуропеоид расасына (биологиялық термин) жататындықтары 
айғақтайды. Бұлардың бас пен бет сүйектеріндегі негізгі морфологиялық 
ерекшеліктеріне назар салатын болсақ, онда олардың бас формасы орташа жұмыр, ал 
бет биіктігі аласа, екі жалпақ, көз ұяларының формасы төртбұрышты және аласа келеді. 
Мұрын сүйектерінің бұрышы өте жоғары, яғни жалпы қыры қоңқы түріне жатады. Осы 
және басқа морфологиялық ерекшеліктерін қосып алып қарағанда, байырғы Қазақ 
атамекенінің қола дәуірі тұрғыдан антропологиялық сипаттары жағынан толығымен 
көне еуропеоид тектестер ғана болған деп айтуға толық ғылыми негіз бар. Аталмыш 
раса қола дәуірінен бастап барлық көне тарихи дәуірлерден ортағасырдың соңғы 
кезеңіне дейін және Қазақ Елінің бүкіл тұрғындар арасында тұрақты расогенездік рөл 
атқарған. Өйткені, байырғы Қазақ атамекен тұрғындарының қола дәуіріндегі 
антропологиялық негізін тек қана көне еуропеоид расасын құраған. 

Сонымен қола дәуірінің палеоантропологиялық материалдарын негіз етіп, мұны 
базалық даму орнына алуға толық мүмкіндік барлығына назар аудардық. Ендігі мәселе 
бұл антропологиялық массив қаншалықты көне Қазақстанның этно-тарихи 
дәуірлерінде, яғни қола дәуірінен бастап, содан кейін ежелгі темір, түрік дәуірі, 
ортағасыр мен бүгінгі қазақтарға шейін этноантропологиялық әсерін сақтап 
қалғандығының сырын ашу болып табылады. Осыған орай, байырғы                                     
Қазақ атамекенінің қола дәуірінен кейінгі замандарға жататын тұрғындардың 
краниологиялық серияларына назар аударғанды жөн көрдік. Отан тарихнамасындағы 
археологиялық зерттеулерде аталмыш дәуірден кейін оның орнын тарихи алмастырған 
ежелгі темір дәуірі (ж.с.д. Х-ІV ғғ.) болып саналады. Қазақстан бойынша аталмыш екі 
дәуірдің тұрғындары өзара қаншалықты антропологиялық жақындықта болғанын 
олардың краниологиялық серияларындағы морфологиялық ерекшеліктеріне қарап 
нақты айтуға болады. Осы бағытты басшылыққа алып ежелгі темір дәуіріне жататын 
жергілікті тұрғындардың краниологиялық серияларының морфологиялық 
анықтамаларына назар аударатын болсақ, біріншіден, бұлар бұрынғыдай көне 
еуропеоид тектестер қатарына жататыны көрінеді. Екіншіден, олар қола дәуірінің 
краниологиялық серияларымен өте жақын морфологиялық ұқсастықта, яғни бұлардың 
өзара генетикалық жалғастықтары бар деген сөз. Сонымен қатар ежелгі темір дәуірі 
тұрғындарының екі жынысы бойынша краниологиялық серияларында азиялық расаның 
ұшқынының әсері барлығы байқалады. Шамасы ж.с.д. V ғасырдың екінші жартысынан 
бастап Орталық Азияның азиялық тайпаларының өкілдері байырғы Қазақ атамекеніне 
кірмелік жасап, жергілікті тұрғындармен араласа бастағаны байқалады. Бірақ, 
шығысазиялық раса өкілдерінің жергілікті араласу үрдісі онша ықпалды емес, яғни 
деңгейі жоғары болмағандығы көрінеді. Бұл жайдың қарым-қатынасын анықтау үшін 
кезінде профессор Г.Ф. Дебецтің (Дебец, 1968: 58–71) ғылыми айналымға енгізген 
биостатистикалық әдісін, яғни еуропеоид пен моңғолоид өкілдерінің өзара араласқан 

метистік топта моңголоид элементінің шартты үлесін анықтау формуласын 
пайдаландық. Сонымен аталмыш пайдаланған әдістеменің нәтижесіне қарағанда ежелгі 
темір дәуірінің байырғы Қазақ атамекені тұрғындарының краниологиялық сериясында 
моңғолоид, яғни азиялық раса элементінің шартты үлесінің көлемі шамамен 15%-дан 
аспайтындығы анықталды. Осы алынған анықтамаға сүйенсек, байырғы Қазақ 
атамекенінде бұл ең алғаш басталған метистену үрдісі болып саналады. 

Осы арада ескерте кететін жайт, ол қазақтардың байырғы ата-бабалары бұл 
мерзімге дейін көне еуропеоид бейнесі ешбір өзгерсіз және бөгде тайпалардың 
биологиялық қоспасыз екі мың жарым жыл бойы, яғни 30 ғасыр шамасында өз жерінде 
тұрақты сақтап мекен еткен. 

Аталмыш дәуірлерде байырғы Қазақ мекенінде расалық араласу процессі қалай 
өрбіп өскенін анықтау үшін профессор Г.Ф. Дебецтің формуласы арқылы біртіндеп 
кірмелік жасаған моңғолоид элементінің үлесін шығаруды жөн көрдік. Бұл әдістемені 
байырғы Қазақ атамекеннен жиналған краниологиялық серияларға қолданып одан 
алынған нәтижелер 1-суретте беріліп отыр. 

Мұндай тарихи жәйда қазақ атабабалары өз жері мен елінде үш мың жыл бойы 
өздері ғана тұрып (көк түсті бояу) тек өз этно-тарихы мен мәдениетінің негізін 
орнатқан. Бұл жайды мына суреттен байқауға болады. 

Беріліп отырған схемаға қарағанда көз тартатын жай ол байырғы Қазақ 
атамекенінде жергілікті көне еуропеоид тайпыларының этноантропологиялық ұрпақ 
жалғастығы 50 ғасыр бойы үзілмейтіндігін айғақтайды. Сонымен қатар 20 ғасыр бойы 
еліміздің этнотарихи дәуірлерінде кірмелік жасап келген азияттық расаның жалпы 
үлесі 70 % аспағандығын байқатады. Сөйтіп бұл күнде қазақ халқының 
антропологиялық бейне құрылымының көнелігінің ерекшелігі сонда оның байырғы                               
ата-бабаларының 1/3 үлесі тайға таңба басқандай сақталып қалған.                                         
Ата-бабаларымыздың бұл антропологиялық ерекшеліктері «мен қазақпын» деген 
адамның бір тал шашында, бір тамшы қанында, бір азу тісінде, аяқ тұрқында т.б. 
морфологиялық пен физиологиялық ерекшеліктерінде сақталып қалғаны бұл күнде аян 
болып отыр. 

Аталмыш әдістемеден басқа, қазақ халқы өзінің жерінде және елінде туған                             
ата-бабаларымен бес мың жыл бойы ұрпақтар жалғастығы үзілмей тұрақты түрде 
бүгінгі Қазақстан жерінде өмір сүріп келе жатқанын мына бір төмендегі сурет арқылы 
дәлелдеуге толық мүмкіндік бар. 

Қазақтардың түрік өркениетін уағыздағаны күмән туғызбайды. Бұған қосымша 
дәлелді Атилланың атын келтіруге болады. Оның туып өскен жері – Орталық Азия 
және бұл кезде түркі әлемі үстемдік еткен. Бірақ бұл арада ескертетіні мадиярлар 
(венгрлер) оның атын екі «л» арқылы жазғанды талап етеді. Шындығына келгенде 
мадияр тілінің өзегінде көне түрік тілі жатыр. Сонымен қатар тарихи деректерге 
қарағанда XVI ғасырдың аяғына дейін мадиярларда қыпшақ тілі ресми пайдаланған. 
Бүгінгі түрік әлемінің отырыстарында мадияр өкілдері әрдайым қалмай қатысып жүр. 

1-сурет. Қазақстанды Қара шаңыраққа сәйкестендіріп суреттеу нұсқасы 

[Fig. 1. A version of describing Kazakhstan in accordance with Kara Shanaryak] 
 
Ал соңғы екі мың жыл бойы біртіндеп көне қазақ жеріне шығыстан тайпалар 

кірмелік жасаған (ашық сары бояу). Оны жергілікті тұрғындардың бейне жүзінен көре 
аламыз. Осыншама уақыт бойы араласу салдарынан бүгінгі қазақтардың бейнесінде, 
дене құрылысында моңғолоид компонентінің 70 % пайда болды. Ал қалған 30 % көне 
ата-бабаларынан тікелей сақталып қалған ерекшеліктер деп санаймыз. Бұл жайды 
біздер 30 жыл бойы бүгінгі ауылдық жерде тұрып жатқан қазақтар арасында                              
бір мезгілде, бір топ өкілдерін антропология ғылымының 6 бірдей саласы                                
бойынша - соматологиясын, тіс морфологиясын, қан жүйелерін, дерматоглификасын, 
дәм сезімін, бас сүйек морфологиясын зерттеу арқылы дәлелдедік. 

Енді мына жайға назар аударғанды жөн көрдік. Ол бүгінгі қазақ халқының                              
4 мыңжылдық антропологиялық қалыптасу жолдарын байырғы Қазақ атамекен 
тұрғындарының дәуірлік және мыңжылдық даму сатылары арқылы да көруге 
мүмкінішілік бар. Сондықтан аталмыш аймақта тұрғындарының бас сүйек 
құрылымының ерекшеліктерін тек этномәдени дәуірлер бойынша ғана қарап қоймай, 
сонымен бірге әрбір мыңжылдықта қандай өзгерістерге ұшырағанына да назар аударып 
анықтауды ғылыми тұрғыдан орынды деп ұйғардық. Өйткені байырғы Қазақ 
атамекенінен жиналған краниологиялық материалдар ж.с.д. ХХ ғасырдан бастап, 
кешегі өткен ХХ ғасырға дейін үзіліссіз мерзімді, яғни 4 мыңжылдық уақытты 
қамтиды. Аталмыш мыңжылдықтарға орай краниологиялық сериялардың екі жыныс 
бойынша әрқайсысын жеке-жеке және сериялардың ғылыми бағдарламалық мәнін 
арттыру үшін осы екі жыныс серияларын қосып алып та қарадық. Осы мақсатпен                                   
Г.Ф. Дебецтің әйелдер бас сүйегінің өлшемдерін ерлер өлшемдерімен теңестіруге 
ұсынған теңдік коэффициенттерді пайдаланып шартты краниологиялық кесте жасалды. 
Сөйтіп байырғы Қазақ атамекенінің барлық тарихи дәуірлері бойынша жиналған 
краниологиялық материалдар бір ортақ жүйеге топтастырылды. Жоғарыда айтылған 
жыныс ерекшеліктері мен этномәдени дәуірлер және мыңжылдық хронологиялық 
мерзім ескеріле отырып, бас сүйектің токсономиялық мәні жоғары бірнеше 
краниологиялық өлшемдердің яғни бет сүйек биіктігі, жақ сүйек ені, назо-маляр 
бұрышы, зиго-максилляр бұрышы, мұрын сүйек бұрышы т.б. морфологиялық 
анықтамалар бойынша бірнеше арнайы графиктер сызылды. Олардың барлығы 

біздердің еңбектерімізде жария етілген (Исмагулов, Исмагулова, 2017; Ismagulov, 
Ismagulova, 2009: 4-9). Бұл арада аталмыш анықтамалардың төрт мың жылдық 
этномәдени дәуірлік пен мыңжылдық даму сатыларының барлық графикалық 
суреттерін бұл мақалада беруге мүмкіншілік болмай тұр. Оларды жоғарда келтірілген 
кітаптардан көруге болады. Жалпы беріліп отырған графиктердегі краниологиялық 
даму сатыларына қарағанда, қола дәуірінен бастап бүгінгі заманға дейін ешбір 
генетикалық үзіліссіз дамыған және басқа бір тарихи бағытқа толқымай тек                                            
бір ғана расогенетикалық аспекті бойынша дамыған этномәдени үрдістер бар,                                          
бұл – мыңжылдық даму арқылы қазақ халқын қалыптастырған біріңғай морфологиялық 
құрылым болып саналады. 

Сонымен, төрт мың жыл бойы байырғы Қазақ атамекенінде бұл морфологиялық 
анықтамалардың дәуірлік өзгерістердің негізгі бағыты әр саққа бұрылмай, өзіндік 
табиғи палеоантрпологиялық заңдылықтармен өтуі тек қазақ халқына ғана тән 
краниологиялық құрылымды өмірге әкелген. Жалпы бүгінгі Қазақ Елінің 
этногенетикалық өзегі мен мәйегін бес мың жыл бойын туған ата-балалары арқасында 
сақтап қалған тек бір ғана ұлт, қазақ ұлты, деп ашық айта аламыз                                   
(Смағұлов, Смағұлова, 2020; Смағұлов, Смағұлова, 2024). Олай болса Казақстанды 
Кара шаңыраққа иелік жасау орынды болар пікірдеміз. 

Қазақстан жеріндегі төрт мыңжылдық краниологиялық даму ерекшеліктері 
анықталғаннан кейін, бүгінгі қазақ халқының морфофизиологиялық құрылымдарының 
этникалық ішкі бірлестігі мен тұтастығына назар аударғанды жөн көріп отырмыз. 
Өйткені, байырғы ата-бабалары сияқты бүгінгі қазақтардың да аймақтар мен жүздерге 
бөлінбейтіні және өзіндік антропологиялық статусы болуға тиіс. Өткен ХХ ғасырда                                
30 жыл бойы қазақ халқының арасында арнайы жүргізілген кешенді зерттеулерге, яғни 
соматологиясына, қан жүйелеріне, тіс морфологиясына, саусақ және алақан тері 
бедерлеріне, бас сүйек морфологиясынан т.б. алынған анықтамалардың нәтижелеріне 
қарағанда, туған халқымыз морфофизиологиялық тұрғыдан толық ажыратылмайтыны 
мәлім болып отыр. Сонымен, бүгінгі қазақ халқының морфофизиологиясының 
ерекшеліктері байырғы ата-бабаларының ерекшеліктерімен толық қабысқанын ешкім 
жоққа шығара алмайды. Сонымен қатар, барлық кешенді антропологиялық 
зерттеулерге қарағанда, қазақ халқының ішкі бірлігі (гомогендігі) сондай, оны 
аймақтарға және субэтникалық топтарға (жүздерге) бөлудің ешбір мүмкіншілігі жоқ. 
Бұл туралы да бірнеше дендрограммалар сызылды және олар жария етілген                                      
болатын (Исмагулов, Исмагулова, 2021а; Смағұлов, Смағұлова, 2021b; Ismagulov, 
Ismagulova, 2021c; Ỉsmagulov; Ỉsmagulova, 2021d). 

Сөйтіп барлық антропология салалары бойынша қазақтар бірегей гомогендік 
популяция болып шықты, яғни жүздерге, аймақтарға да бөлінбейді. Мұндай кешенді 
зерттеулер елімізде тұңгыш рет жүргізіліп отыр. Бұл арада мынадай бір 
морфологиялық дәйекке сүйеніп айтқанды жөн көріп отырмыз. Ол көне заман 
Қазақстан тұрғындарының таксономиялық мәні өте жоғары бет сүйектері әрбір 
мыңжылдықта бар болғаны болар-болмас өзгерістерге ұшыраған, мысалы жоғарғы                                 
бет бұрышы (∠77) 1,6°, ал оның төменгі бұрышы (∠zm´) 1,7° өзгерген. Бет биіктігі 1,6 
мм өскен, ал оның ені 1,7 мм өскен, тағы басқалар. Тәуелсіз үшінші мың жылдықта, 
халықтың ұлттық сапасы оянған уақытта аталмыш өлшемдер мұндай өзгерістерге 
айтарлықтай ұшырай қоймас деген пікірдеміз. Олай болса ХХХ ғасырдың аяғында 
ұрпақтар ХХ ғасырдың аяғындағы қазақтарды өз бабаларымыз деп толық айта алады. 
Сондықтан Қазақстанды Қара шаңырақ деп атағаны орынды деп санаймыз. Бұл 
алынған XX-ғасырдағы анықтамаларды толық сақталу жолында бүгінгі қазақтардың 
ұрпақтары үстіміздегі 3-мың жылдықтың аяғында қаншалықты антропологиялық 
өзгеріске ұшырайтынын анықтауға толық мүмкіндігі бар. Яғни XXX ғасырдың соңында 

тіршілік еткен ұрпақтар бір мың жылда қазақ жеріндегі тұрғындар қандай 
антропологиялық өзгерістерге ұшырағандарын нақтылы білетін болады. Мұндай халық 
туралы этно-тарихи құбылысты ешбір ғылым саласынан көре алмайсыз. 

Қазақстан түркі әлемінің Қара шаңырағына иелік жасауда мына бір суретті 
ұсынғанымыз дұрыс болар. Мұнда қазақтар өз жері мен елінде ата-бабаларының бұдан 
50 ғасыр бұрын тұңғыш шаңырағын көкке көтерген, әлі де тік ұстап келеді. Оған куә 
ретінде 8 ата-бабаларымыздың реконструкциясын келтіріп отырмыз (1 сурет). Барлық 
реконструкциялар М.М. Герасимовтың танымал әдістері арқылы жасалды. Олардың 
барлығын іске асырған оның шәкірттері – тарих ғылымының кандидаты Т.С. Балуева, 
тарих ғылымының докторы Е.В. Веселовская еді. Бұл ғылыми реконструкциялар өткен 
дәуірдегі адамдардың бейне жүздерін толық айғақтайды. 

Ал ортасына Абайдың суретін қойдық. Өйткені ол біріншіден бүгінгі қазақтардың 
антропологиялық бейнесін айғақтайды, екіншіден қазақтардың ақыл-ойын, еркін 
елестетеді. Бұл тарихи көріністер ғылыми тұрғыдан толық дәлелін таба алады. 

Бүгінгі қазақ халқының антропологиялық бірегейлігі мен тұтастығын оның тіл 
жүйесінен де көре аламыз. Өйткені қазақ тілінің ортақтығы сондай бұл тілде диалекті 
жоқ, бары тек говор ғана. 

Жалпы қазақ ата-бабаларының тіл жүйесі ж.с.д. І мыңжылдықта түркі тілінде 
сөйлегендері бұл күнде мамандар арасында күдік тудырмайды. Сонымен қатар                          
2 суретте түркі әлем тілінің қаншалықты таралым алғаны беріліп отыр (2 сурет). 
Байырғы Қазақ атамекенінің жергілікті тұрғындарының мұндай антропологиялық 
бөлінісі бабаларымыз бастапқыда сөйлеген тілінің, яғни көне түркі тілінің, ұзақ заман 
бойы қызмет етуіне сеп болуы әбден ықтимал. 

Ал бүгінгі егемен қазақ халқының мемлекеттік басқару жүйесі соңғы                                   
30 жыл көлемінде 170 мемлекетпен кешенді қарым-қатынас жасау деңгейіне көтерілді. 
Бұл – халқымыздың тарихында танымалдықтың алғашқы бірегей көрінісі болып 
саналады. Бұған үлкен дәлел ретінде Қазақстанның Қара шаңыраққа иелік жасаудың 
алғашқы көрінісі болмақ. 

Бұл арада тағы бір айтатын мәселенің бірі бүкіл Еуразияның аймағында                                   
2 миллиардтан артық түркі тайпаларының халқы тұрады. Оларға бәріне ортақ мемлекет 
құрудың ешқандай мүмкіншіліктері жоқ. Сондықтан оларға жалпы түркілік 
қауымдастықты құру жолы орынды болар деген пікірдеміз. Егер ондай қауым болса 
түрік тайпаларының бұл күндегі өмір тіршілігі жеңіл болар деген үміттеміз.                                        
Өйткені, империялық үстемдіктерді іске асыру үшін халықтарды бөлшектеу өте тиімді. 
Ал олардың біріккен үлкен өзара саяси одағы болса оларға империялық үстемдік 
жүргізу үшін өте қиын болады. Сондықтан бұл күнде ортақ түрік саяси қауымын құру 
өте орынды деп санаймыз. Және бұған бұл күнде мүмкіншіліктер де бар. Мұндай 
жағдайда бүкіл түрік әлеміне ортақ тіл мен жазбаларға да көшу жолы орынды болар 
еді. Бұл айтылған пікірлер келешектегі жұмыс күн тәртібіне орай тиісті орын алар 
деген үміттеміз. 

2-сурет. Жергілікті тұрғындар ортасының лингвистикалық дамуының (жалғамалы тіл) негізгі, шартты 

кезеңдері және байырғы Қазақ атамекеніндегі негізгі этно-тарихи кезеңдеріне орай (ер адамдардың 
краниологиялық топтамаларының мәліметтері бойынша) антропологиялық өзгерістері 

[Fig. 2. Anthropological changes (according to the data of the craniological collections 
of men) in connection with the main, conditional stages of the linguistic 

development of the local population environment (flexible language) and 
the main ethno-historical periods in the native Kazakh homeland] 

 
Жоғарыда келтірілген барлық анықтамаларды, сайып келгенде, бұл күнде түркі 

халықтарының Орталық Азия аймағындағы Қара шаңырағына иелік жасау, негізінде, 
қазақ халқының үлесінде деген бірден-бір дұрыс шешім болатынын көрсетеді 
(Смағұлов, Смағұлова, 2019). Мұндай шешімнің түркі халықтарының келешегі 
айтарлықтай баянды болуына мол әсері болар деген үміттеміз. 

Бұл мақалада Елтаңба туралы да ұсынымызды білдірмекпіз, өйткені Елтаңба 
халықтың ата тегінің түйіндісі болып саналады. Сондықтан жоғарыда айтылған 
фактілер толығымен ескерлуі қажет. Кейбір мемлекеттердің Елтаңбаларының көбі 
ойдан шығарылған суреттер саналады. Мысалы Ресей мемелекетінің Елтаңбасында екі 
басты жыртқыш бүркіттің, ал Қазақстанның Елтаңбасында екі қанатты жылқының 
бейнеленуі, этнотекке қатысы жоқ, ойдан шығарылған бейнелер. Сондықтан Қазақтың 
егеменді елінің Елтаңбасын жасағанда оның этнотегінің тарихын бейнелеу орынды деп 
санаймыз. Бұл арада қазақтың ата-баблар заманынан бері киелі символы шаңырақ 
болып саналады. 

Бір қызығы мынандай фактілер бар: көне грек архитектурасында үй төбесін 
шаңырақсыз (күмбезсіз) тік жапқан. Тек рим дәуірінің архитектурасы бойынша 
шаңырақ (күмбез тәрізді) формасы шығыстың шаңырағына еліктеп жасала бастаған. 
Бұл туралы қазақ сәулетшісі Р. Нұрмағамбетов алғаш рет айтқан болатын. 

Киіз үйдің шаңырағы мен қабырғаларын ағаштан ер адамдар жасайтын болатын. 
Ал оның сырты мен ішін киізбен жабдықтау ісі әйелдердің қолында болған. Сондықтан 
қазақтың ата-аналары киіз үй құрылысын екеуі де бірдей жүзеге асырған. Жоғарыда 
айтылғандай алғаш рет шаңырақ көтеру жұмысы екі жынысқа ортақ болған. Бұл жағдай 
қазақ халқында бүгінгі күнге дейін сақталып келген. 

Жоғарыдығы аталмыш жәйларға сәйкес Елтаңбаның суреттеу нұсқасын 
келтіргенді жөн көріп отырмыз (3 сурет). 

Сондықтан Елтаңбада бастысы шаңырақ, ортасында жеті-бұрышты жұлдыз, оң 
жағында өндіріс зауыты, сол жағында егін шаруашылығын бейнелейтін комбайн, 
ортасында – 50 ғасыр деген жазу, шаңырақ, таулар мен күн нұры, астында Қазақстан 
жазуы. Елтаңбада осындай ғылыми көріністерді бергенді өте орынды деп санаймыз. 
Ұсынып отырған Елтаңба бұл жайды нақтылы елестете алады деген пікірдеміз. Бұл 
айтылған жәйлар Елтаңбамен тығыз байланысы бары хақ. 

Мақаламыздың соңында бүгінгі заман түркі халықтарының оқырман қауымының 
алдында этномәдени мәртебесі жоғары тарихи жайға байланысты бір ұсынысты 
айтқанды жөн көріп отырмыз. Ол бүкіл түркі халықтарының ата-бабаларынан сақталып 
қалған Еуразия масштабында дара түркітілді сақ тайпасының дара қабірінің үстіне                             
2010 ж. Мәңгілік Ел аркасы салынған болатын. Негізінде, мұндай ескерткіш тек бір 
ғана Қазақ Елінің Астана қаласында бар. Бұл күнде Мәңгілік Ел аркасының астында 
жатқан қабірдің ж.с.д. VII-VI ғасырларына, түрік тайпыларына жататынын ескере 
отырып айтатын болсақ, түркі халықтарының тізе бүгіп, бас иетін киелі ата-
бабаларының қабірлерінің бірі ретінде әлемге келешекте танымал болса екен деген 
үміттеміз. Бүгінгі түркі қауымына жасап отырған бұл ұсыныс оңға басса, түркі әлемінің 
рухы мен бірлігі әрқашан жоғары болары хақ! 

 

 
3-сурет. Елтаңбаның жобасы 

[Fig.1. The project of the state Emblem]. 
 
Қорытынды. Қазақ халқының расогенезі мен этногенезі байланыста бес мың 

жыл бойы шаңырақ көтергеніне орай Қазақстанды шартты түрде түркі елінің Қара 
шаңырағы деп атағанымыз шындыққа бір табан жақын болар деген пікірдеміз. 
Сонымен қатар қазақ Елтаңбысының үлгісін де ұсынғанды жөн көріп отырмыз. 

